
Z I U R T A T Z E N  D O T: 


2011ko uztailaren 11n Tokiko Gobernu Batzarrak erabagi hau agindu dauela:

9.- INFORMATIKARI LAGUNTZAILE BATEN ZERBITZUAK JASOTZEKO PROZEDURA NEGOZIATU BIDEZKO ZERBITZU KONTRATUA BEHIN-BEHINEKOZ ESLEITZEA.

Xedea

Informatikari laguntzaile baten zerbitzuak jasotzeko prozedura negoziatu bidezko zerbitzu kontratua behin-behinekoz esleitzea.

Aurrekariak 

Lehenengoa: 2008ko garagarrilaren 3an Tokiko Gobernu Batzarrak, informatikari laguntzaile baten zerbitzuak jasotzeko baldintza tekniko eta administratiboak onetsi ostean, 2008ko abuztuaren 11n 1044 Alkatetza Dekretuz, Bermeo Informatika, S.L. enpreseari esleitu jakon zerbitzu kontratua 18 hilebeteko iraupenagaz.
Bigarrena: 2010eko zezeilaren 17an, Udalaren Tokiko Gobernu Batzarrak informatikari laguntzailearen zerbitzuak jasotzeko, Bermeo Informatika, SL enpreseari beste 18 hilebeteko kontratu luzapena onetsi eutson, hau da, 2011ko abuztuaren 18ra arte.

Hirugarrena: 2011ko martiaren 9an ATB batzordean baldintza teknikoak eztabaidatu ostean finkaturik itxi ziran.

Laugarrena: 2011ko martiaren 23an Tokiko Gobernu Batzarrak, 2011ko abuztuan udalak jasotzen dauzan informatikari laguntzailearen zerbitzuak eten ez daitezen kontratazino prozedureari hasikerea emotea onetsi da.

Bosgarrena: 2011ko maiatzaren 20an, informatikari laguntzailearen zerbitzuak jasotzeko kontratu baldintzak eta gonbitea luzatu jaken, CONSULTEC, SL, SAREIN SL ETA BERMEO INFORMATIKA, SL enpresei eta 10 eguneko epea eskaini jaken euren eskaintzak aurkezteko.

Seigarrena: Jakinarazpena jaso eta 10 eguneko epean BERMEO INFORMATIKA SL eta SAREIN SL enpresek euren eskaintza aurkeztu euskuen. CONSULTEC, SL  enpreseak jakinarazpena jaso arren ez euskun proposamenik aurkeztu.

Zazpigarrena: 2011ko garagarrilaren 6an, jasotako eskaintza biak zabaldu eta aztertu dira.
Argudioak  

Lehenengoa: 2011ko martiaren 23an onetsitako baldintzen arabera, bai SAREIN, SL enpreseak bai BERMEO INFORMATIKA, SL  enpreseak aurkeztu daben proposamena, beharrezko baliabide pertsonalen betekizunetara, eskaintzen euki beharreko gitxieneko edukinera eta jarritako gehienezko kopuruaren mugara, erabatean egokitzen da.

Bigarrena: Esleipen irizpideak aintzat hartuz, prezioa, lan metodologia eta baldintzetan jasotakoaz gain enpresek aurkezten dabezan hobakuntzak edo enpresearen funtzionamendu egokiaren islada diran agiriak, errekonozimenduak eta zertifikazinoak balioztatu dira:

1.- PREZIOA: Prezio hoberena egiten dauan enpreseari: 40 puntu

Prezioari jagokonez argipenak eskatu jakoz BERMEO INFORMATIKA SL enpreseari, bere proposamen ekonomikoa ausartegia iruditu zaigulako, argipenak egin ezkero emaitza honakoa izan da.

	Enpresea
	Eskaintza ekonomikoa
	Puntuazino

	Bermeo Informatika, SL
	55.008 €
	40

	Sarein SL
	55.008 € 
	40


Alderantzizko hiruko erregelea erabili da puntuazinoa finkatzeko.

2.- LAN METODOLOGIA: Gehienez 40 puntu

	Enpresea
	Lan metodologia
	Puntuazino

	Bermeo Informatika, SL
	1.Langilegaiak egingo dauzan ekimenen zerrendea

2.Ordezkariaren aurkezpen eta izen eta abizen.

3.Lan ordutik kanpoko erantzuna, astean zehar ordu 1 eta asteburutan ordu 2ren barruan.
	40

	Sarein, SL
	Langilegaiak egingo dauzan ekimenen zerrendea
	20


Sarein, SL  enpreseak, enpresa gisa daukazan arlo eta garatu leikezan zerbitzu ezberdinen konpilazino eta aurkezpena egiten dauz, ahal den neurrian Bermeoko Udaleko beharrizanak kontutan izanda; mantenimentu lanak, aholkularitza, irakaskuntza, bertaratze teknikoa, ekipamenduen euskarria, inbentarioen elaborazinoa, kurtsoak eta sostengu telefonikoa burutzeko ekintzen garapena azalduta, bestalde, Bermeo Informatika, SL enpreseak, proposatzen dabezan langilegaiak eguneko jardunean eta Bermeoko Udalaren beharrizanen arabera, modu hertsian, burutuko leukiezanen garapena, egiten dau. Esleipen erizpide honetan, udalak bermaturik daukazan zerbitzu zehatzak azpimarratu dira, izan be, esleituko dan enpreseari nahitaez eskatzen jakon betekizun bat da langilegaiak euki leikezan kezkatan, arazoetan edo udal beharrizan konkretuetan laguntza eskaintzea, eta Bermeo Informatika, SL enpreseak aurkeztutako kaudimen teknikoak, laguntza eskaintzeko orduan ikutzen dauzan arlo guztiak adierazota gelditzen baitira.

3.- PROPOSATUTAKO HOBAKUNTZAK: Gehienez 10 PUNTU

	Enpresea
	Hobakuntzak/ziurtagiriak
	Puntuazino

	Bermeo Informatika, SL
	1.As400 erabilera eta mantenua.

2. Lan jardunean 30 minutu gehiago egunero kosterik gabe

3.Ekipo informatikoen mailegua, matxurak konpondu arte.
	10

	Sarein, SL
	1.As400 kurtsoa jasoko dau langileak
	3


Puntuen zenbaketa modu honetan gelditzen da:

BERMEO INFORMATIKA, SL: 90
SAREIN, SL: 63

Erabagia 
Goian aitatutako guztia kontuan hartuta, aho batez, honako hau erabagi dau Tokiko Gobernu Batzarrak:

LEHENENGOA: Informatikari laguntzaile baten zerbitzuak jasotzeko prozedura negoziatu bidezko zerbitzu kontratua behin-behinekoz esleitzea BERMEO INFORMATIKA, SL enpreseari.

BIGARRENA: Kontratua 64.909,44 €tan esleitzea. Prezioa  55.008 €, gehi 9.901,44 € (BEZa).

HIRUGARRENA: Enpresa esleituari, esleipen horren indarrez, segidan adierazoten diran jarduketak egin beharko dauzala jakinarazotea:

· Behin betiko bermea jarri esleipen prezioaren %5 BEZ kanpo (2.750,4 €) udal honetako Diruzaintzako bulegoetan.

· Udalak eskatutako dokumentazino orokorraren artean, aurkeztu ez diran dokumentuak aurkeztu.

Gehienez 15 eguneko epea igarota, behin betiko esleipena egingo da.
Eta honela izan daiten eta ondorio egokiak eragin daizan, alkate jaunaren aginduz eta onetsiaz, ziurtagiri hau idazten dot, eta bere xedea dan erabagia onartu barik dagoan akta batean dagoala adierazoten deutsut, behin betiko onespenaren menpean dagoela ohartarazota, Bermeon, 2011ko uztailaren 14an.
 ONETSIA
ALKATEA


